Монгол Улсын Их Хурлын 2017 оны намрын ээлжит чуулганы Төрийн байгуулалтын байнгын хорооны 10 дугаар сарын 20-ны өдөр 
/Баасан гараг/-ийн хуралдааны гар тэмдэглэл

Улсын Их Хурлын гишүүн Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 17 цаг 00 минутад Төрийн ордны  “Жанжин Д.Сүхбаатар” танхимд эхлэв. 

Чөлөөтэй: Б.Батзориг;


Эмнэлгийн чөлөөтэй: Л.Оюун-Эрдэнэ;

Тасалсан: О.Баасанхүү, Г.Занданшатар, Б.Наранхүү, Д.Эрдэнэбат.


Нэг. Монгол Улсын Их Хурлын дэд даргыг сонгох тухай 


Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа нар байлцав. 

Монгол Улсын Их Хурлын дэд даргаар Улсын Их Хурлын гишүүн Л.Энх-Амгаланг сонгох тухай саналыг Улсын Их Хурал дахь Монгол ардын намын бүлгийн дарга, Улсын Их Хурлын гишүүн Д.Хаянхярваа танилцуулав. 


Танилцуулгатай холбогдуулан Улсын Их Хурлын гишүүн Ж.Батзандангийн  тавьсан асуултад хуралдаан даргалагч, Улсын Их Хурлын гишүүн Д.Лүндээжанцан, Улсын Их Хурал дахь Монгол ардын намын бүлгийн дарга, Улсын Их Хурлын гишүүн Д.Хаянхярваа нар хариулж, тайлбар хийв.

Улсын Их Хурлын гишүүдээс санал гараагүй болно. 

Н.Энхболд: - Монгол Улсын Их Хурлын дэд даргаар Улсын Их Хурал дахь Монгол ардын намын бүлгээс Улсын Их Хурлын гишүүн Лувсанцэрэнгийн Энх-Амгаланг сонгохыг дэмжье гэсэн санал хураалт явуулъя.

Зөвшөөрсөн:                          13

Татгалзсан:                              0

Бүгд:                                       13

100 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ж.Мөнхбат Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 12 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 17  цаг 12 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА  Н.ЭНХБОЛД

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 2017 ОНЫ 

10 ДУГААР САРЫН 20-НЫ ӨДӨР /БААСАН ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: - Төрийн байгуулалтын байнгын хорооны гишүүдийн ирц 57.9 хувь байна одоогийн байдлаар ирц бүрдсэн тул 2017 оны 10 дугаар сарын 20-ны өдрийн хуралдааныг нээснийг мэдэгдье. 
Хэлэлцэх асуудлыг танилцуулъя. Улсын Их Хурлын дэд даргыг сонгох тухай асуудал байгаа. Хэлэлцэх асуудлаар өөр саналтай гишүүн байна уу? Алга байна. Тэгвэл хэлэлцэх асуудалдаа оръё.

Нэг. Улсын Их Хурлын дэд даргыг сонгох тухай 
Та бүхэнд танилцуулахад Монгол Улсын Үндсэн хуулийн 24 дүгээр зүйлийн 1-д Улсын Их Хурлын дарга, дэд даргыг Улсын Их Хурлын гишүүдийн дотроос нэр дэвшүүлэн саналаа илээр гаргаж сонгоно. Улсын Их Хурлын тухайн сонгуулийн дүнд бий болсон нам эвслийн бүлэг тус бүрээс Улсын Их Хурлын дэд даргыг сонгоно. Улсын Их Хурлын тухай хуулийн 12 дугаар зүйлийн 12.1-д Улсын Их Хурлын тухайн сонгуулийн дүнд бий болсон нам эвслийн бүлэг тус бүрээс Улсын Их Хурлын дэд даргыг сонгоно. 12.2-т Улсын Их Хурлын дэд даргыг энэ хуулийн 9.3-9.5-д заасан журмын дагуу сонгож, 10.2.2, 10.2.3-т заасан үндэслэлээр чөлөөлж 10.2.4, 1.2.5-д заасан үндэслэлээр огцруулна гэж заасан.
Энэ заалтуудыг та нар legal.mn-ээс дэлгэрэнгүй үзэж болно. 
Монгол Улсын Их Хурлын дэд дарга Цэндийн Нямдорж Монгол Улсын Засгийн газрын гишүүн, Хууль зүй, дотоод хэргийн сайдаар томилогдсонтой холбогдуулан Улсын Их Хурлын дэд даргын албан тушаалаас чөлөөлөгдсөн тул Улсын Их Хурал дахь Монгол ардын намын бүлгээс Улсын Их Хурлын даргыг нэр дэвшүүлсэн байгаа. Дэд даргыг, Монгол Улсын Их Хурлын дэд даргад нэр дэвшүүлэх тухай Улсын Их Хурал дахь Монгол ардын намын бүлгийн саналыг бүлгийн ахлагч, дарга Хаянхярваа танилцуулна. Хаянхярваа гишүүнийг.
Д.Хаянхярваа: - Бүлгийн гишүүдийнхээ амрыг, Байнгын хорооныхоо гишүүдийн амрыг эрье. Өнөөдөр Монгол ардын намын бүлэг хуралдаад Монгол ардын намын нэр дэвшигчийг Улсын Их Хурлын дэд даргад нэр дэвшигчийг сонгосон байгаа. Тэгээд энэ шийдвэрийг уншиж танилцуулъя.
Монгол Улсын Их Хурал дахь Монгол ардын намын бүлгийн шийдвэр 2017 оны 10 дугаар сарын 20 номер 1. 

Улсын Их Хурлын дэд даргад нэр дэвшигчийг сонгох тухай

Монгол Улсын Их Хурлын тухай хуулийн 12 дугаар зүйл, Улсын Их Хурал дахь Монгол ардын намын бүлгийн 2017 оны 10 дугаар сарын 20-ны өдрийн санал хураалтын тооллогын комиссын дүнг үндэслэн шийдвэрлэх нь:


Улсын Их Хурлын гишүүн Л.Энх-Амгаланг Улсын Их Хурлын дэд даргад нэр дэвшүүлсүгэй

Хуралдаан даргалагч гэсэн ийм шийдвэр байна. Энэ шийдвэрийг хэлэлцэж өгөхийг хүсье. 

Д.Лүндээжанцан: - Би яг л асуух гээд байна шүү дээ дэгээрээ. Яг үүн дээр биш би хэлсний дараагаар. Танилцуулга болон нэр дэвшигчээс асуулт асуух гишүүн байгаа эсэхийг асууна гэж байна. Тийм учраас одоо Улсын Их Хурлын чуулганы хуралдааны дэгийн тухай хуулийн 8 дугаар зүйлийн 8.1.7 дахь хэсэгт асуулт асуух хугацаа 4 минутаас илүүгүй, нэмэлт асуулт асуух хугацаа 1 минутаас илүүгүй байна. Гишүүний асуултад хариулах хугацаа 4 минутаас илүүгүй, нэмэлт хариулт тайлбар өгөх хугацаа 1 минутаас илүүгүй байна гэж заасныг та бүхэн мэдэж байгаа. Ингээд асуулт асуух гишүүд нэрээ өгье. Батзандан гишүүнээр тасаллаа. Ингээд Батзандан гишүүн асуултаа асууя.
Ж.Батзандан: - Улсын Их Хурлын дэд даргад Энх-Амгалан гишүүний нэрийг дэвшүүлж байна гэж би ойлгож байна. Хэвлэл мэдээллээс авсан мэдээллээрээ Ардын намын бүлэг бас хоёр гурван хүний нэрийг дэвшүүлсэн гэж саяхан тийм мэдээлэл би авсан. Тэгээд бодвол Энх-Амгалан гишүүн тэнд сууж байгаа учраас ганц гишүүн дээрээ тогтсон юм болов уу гэдэг ойлголт надад төрж байна. Хэлэлцэх асуудлын дараалал, хэлэлцэх асуудлыг уг нь гурав хоногийн өмнө намын бүлгүүд хүлээж авч, бүлгээрээ хэлэлцэж байж явдаг ийм дэгтэй байсан. Одоо тэгэхээр өнөөдөр энэ асуудал яаруу сандруу ороод ирэв үү, Ардын намын бүлэг 14 цаг 30 минутад 2 цагийн өмнө хуралдсан байна. 
Бушуу туулай борвиндоо баастай гэж үг байдаг. Хэт их яарч сандрах нь хэр оновчтой юм бэ гэдэг асуулт байна. Энэ яг дэгийн дагуу явж байгаа процесс мөн үү? 
Хоёр дахь асуудал Улсын Их Хурлын дэд дарга бол Улсын Их Хурлын гадаад харилцааг голчлон хариуцдаг. Парламентын бүлгүүдийн хоорондын харилцааг хөгжүүлэх ийм үндсэн чиг үүрэгтэй байгаа. Дээрээс нь цагаатгах ажлын комиссын гол удирдлага бас Улсын Их Хурлын дэд даргад хамаардаг. Гэхдээ Улсын Их Хурлын бүлгүүд дэд даргыг нэр дэвшүүлж томилдог учраас өөр өөрийн чиг үүрэг функцтэй байгаа. Энх-Амгалан гишүүн бас гадаад харилцааны чиглэлд боломжийн мэдлэг туршлагатай гэж харж байгаа. Энэ тал дээрээ нэлээн идэвх зүтгэл гаргаж ажиллаарай гэдэг санал байна. Миний асуулт бол Байнгын хорооны хурал даргалж байгаа гишүүнээс асууя. Холбогдох Байнгын хороодын зарим нэг дарга нарыг өөрчлөх шаардлагатай байгаа. Засгийн газрын бүрэлдэхүүнтэйгээр холбоотойгоор, дэд хороодын удирдлагууд өөрчлөгдөж таарна. Энэ хэлэлцэх дараалал дэгийнхээ хуульд нийцэж байна уу гэдэг талаар надад хариултаа өгөөд байх. Ардчилсан намын бүлэг энэ талаар мэдээлэл аваагүй байна. Хэвлэлээс мэдээлэлтэй явж байна. Үүн дээр хариулт өгөөч гэж хүсэж байна. 
Д.Лүндээжанцан: - Би ч гэсэн сая олон улсын эрдэм шинжилгээний хурлаас дуудагдаж ирээд хурал удирдаж байна. Тэгэхээр намын бүлэг тус бүрээс нэг дэд дарга байна гэж байгаа шүү дээ. Цагаатгах ажлыг удирдан зохион байгуулах улсын комиссын дарга Санжмятав дэд дарга хариуцаж байгаа. Парламентын бүлгэмийн гүйцэтгэх хороо гэж байдаг тэрийг нь Нямдорж дарга хариуцаж байгаа байх гэж би ойлгож байгаа. Энэ гээд асуудлууд бүлэг байгуулах эрх бүхий намын бүлэг өөрсдийнхөө дотроос дэд даргаа гаргаж ирнэ гэдэг ийм Үндсэн хуулийн заалтын дагуу Энх-Амгалан дарга орж ирж байна. Сайд нарын асуудал ч гэсэн ер нь цаг хугацаатай сайд нар боловсон хүчний томилгооны асуудлууд бол орон гарсан тохиолдолд шуурхай шийдэгдэж байх энэ нь Монгол ардын намын бүлгийн өөрийнх нь эрхийн асуудал гэж ингэж үзээд энэ асуудлыг оруулж ирж байгаа байх гэж би ойлгож байгаа. Ямар хүмүүс нэр дэвшээд нам дотроо өрсөлдөөд яаж гарч ирсэн тухай бол намынхаа бүлгийнхээ дотоод дүрэм журмаар зохицуулагдсан тэр хэм хэмжээндээ явагдаж ирсэн. Энэ талаар Хаянхярваа дарга мэдээлэл өгөх нь зүйтэй байх гэж бодож байна. Зохион байгуулалтын шинжтэй бусад асуудал хэлэлцэх гэсэн 361-д дэгийн тухай хуулийн Улсын Их Хурал шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага, эрх бүхий албан тушаалтан саналаа ирүүлсэн бол холбогдох Байнгын хороо хуралдаанаараа хэлэлцэж санал, дүгнэлтээ шийдвэрийн төслийн хамт нэгдсэн хуралдаанд оруулна гэсэн. 
Тэрийг нь саяхан даргын дэргэдэх Зөвлөл хуралдсан гэж би мэдээлэл авсан. Би өөрөө даргын дэргэдэх Зөвлөлд ордоггүй шүү дээ. Тийм учраас Хаянхярваа дарга тэр талаар хариултыг өгье.

Д.Хаянхярваа: - Даргын зөвлөл 1 цаг 30 минутаас хуралдсан. Даргын зөвлөл дээр хэлэлцсэн. Өнөөдөр манай бүлэг дээр гурван хүн нэр дэвшсэн, нэр дэвшээд бүлгийн нийт гишүүдийн нууц санал хураалтаар Энх-Амгалан гишүүн нэр дэвшигчээр тодорсон. Тэгээд үүнийг Байнгын хороонд өргөн барьсан. 
Д.Лүндээжанцан: - Асуулт асууж, хариулт авч дууслаа. Үг хэлэх гишүүн нэрээ өгнө үү? Үг хэлэх гишүүн байна уу? Алга байна. Одоо санал хураалт явуулна. 
Монгол Улсын Их Хурлын дэд даргаар Монгол ардын намын бүлгээс Улсын Их Хурлын гишүүн Л овог нэрийг нь хэлэх үү, хэлэхгүй юу, Лувсанцэрэнгийн Энх-Амгаланг сонгохыг дэмжье гэсэн томьёоллоор санал хураалт явуулъя. 

Хуралдаанд 13 гишүүн оролцож, 13 гишүүн дэмжиж санал өгснөөр Лувсанцэрэнгийн Энх-Амгаланг Улсын Их Хурлын дэд даргад нэр дэвшүүлэх санал дэмжигдэж байна. Ингээд тогтоолын төслийг танилцуулъя. 
Улсын Их Хурлын тогтоол

Монгол Улсын Их Хурлын ... дугаар сарын ... тэдний өдөр гээд гарсан өдрөөр Монгол Улсын Их Хурлын дэдл даргыг сонгох тухай Монгол Улсын Үндсэн хуулийн 24.1 дэх хэсэг, Монгол Улсын Их Хурлын тухай хуулийн 12 дугаар зүйлийн 12.1, 12.2 дахь хэсгийн үндэслэн Монгол Улсын Их Хурлаас тогтоох нь:

1.Монгол Улсын Их Хурлын дэд даргаар Монгол ардын намын бүлгээс Улсын Их Хурлын гишүүн Лувсанренчингийн Энх-Амгаланг Лувсанцэрэнгийн Энх-Амгаланг сонгосугай.

Намын бүлгээс сонгосугай гэдэг юм байна шүү томьёолол нь. 
2.Энэ тогтоолыг баталсан өдрөөс нь эхлэн дагаж мөрдсүгэй гэсэн тогтоолын төслийг чуулганы хуралдаанд оруулъя. Илтгэх гишүүн байна санал, дүгнэлтийг авах хүн байна уу? Мөнхбат гишүүн илтгэхээр санал болгож байна. Хурал хаасныг  мэдэгдье. 
Дууны бичлэгээс буулгасан:

ПРОТОКОЛЫН АЛБАНЫ                                          

ШИНЖЭЭЧ

PAGE  
1

